პროექტი

საქართველოს მთავრობის

დადგენილება N

2018   წლის                                                           ქ. თბილისი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - სოციალური მომსახურების სააგენტოს მიერ მომსახურების გაწევის საფასურის, მისი გადახდის, გადახდილი საფასურის დაბრუნებისა და საფასურის გადახდისაგან გათავისუფლების წესის დამტკიცების შესახებ

მუხლი 1. „ჯანრთელობის დაცვის შესახებ“ საქართველოს კანონის მე-16 მუხლის მე-2 პუნქტისა და „საჯარო სამართლის იურიდიული პირის შესახებ“ საქართველოს კანონის მე-13 მუხლის შესაბამისად,
1. დამტკიცდეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებული სსიპ – სოციალური მომსახურების სააგენტოს (შემდგომში - სააგენტო) მიერ გაწეული მომსახურების სახეები და ამ მოსახურების საფასური თანდართული დანართის შესაბამისად.
2. სააგენტოს მიერ გაწეული მომსახურება არის სააგენტოს დებულებისა და  საქართველოს ნორმატიული აქტების  საფუძველზე სააგენტოს მიერ (მათ შორის, სააგენტოს ტერიტორიული სამსახურების მეშვეობით) განხორციელებული საქმიანობა, რომელზედაც დგინდება საფასური ამ დადგენილების გათვალისწინებით.
3. დადგინდეს რომ:

ა) დაინტერესებული პირი იხდის დადგენილი მომსახურების საფასურს (შემდგომში - საფასური) სააგენტოსთან წერილობითი ფორმით გაფორმებული მომსახურების ხელშეკრულების (შემდგომში - ხელშეკრულება) პირობების შესაბამისად; 

ბ) საფასური შეიძლება გადახდილ იქნეს წინასწარ, მომსახურების გაწევის შემდეგ, ან ეტაპობრივად, სააგენტოსა და დაინტერესებულ პირს შორის შეთანხმებული პირობების მიხედვით.

4. გადახდილი საფასური ექვემდებარება უკან დაბრუნებას, თუ:

ა) საფასური გადახდილია დადგენილ განაკვეთზე მეტი ოდენობით, რა დროსაც საფასურის გადამხდელს უბრუნდება სხვაობა მის მიერ გადახდილ თანხასა და დადგენილი საფასურის განაკვეთს შორის;

ბ) სააგენტო, მისგან დამოუკიდებელი და წინასწარ გაუთვალისწინებელი მიზეზებით, აგრეთვე საქართველოს სახელმწიფოებრივი ან/და საზოგადოებრივი ინტერესებიდან გამომდინარე, უარს აცხადებს მომსახურების გაწევაზე; 
გ) საქართველოს კანონმდებლობით და/ან ხელშეკრულებით გათვალისწინებულ სხვა შემთხვევებში.
5. სააგენტოს მიერ გაწეული მომსახურებისათვის გადახდილი საფასური არ ბრუნდება, გარდა ამ მუხლის მე-6  პუნქტით გათვალისწინებული შემთხვევებისა. 

6. საფასური ბრუნდება დაინტერესებული პირის მოთხოვნიდან 15 სამუშაო დღის ვადაში. მოთხოვნა უნდა შეიცავდეს გადახდილი საფასურის ნაწილობრივ ან სრულად დაბრუნების კანონიერი საფუძვლის არსებობის დასაბუთებას. მოთხოვნა წარდგენილი უნდა იქნეს საფასურის გადახდიდან ერთი თვის ვადაში. ამ ვადის გასვლის შემდეგ გადახდილი საფასური არ ბრუნდება. ამ ვადის გაგრძელება ან გაშვებული ვადის აღდგენა დაუშვებელია. 

7. ამ დადგენილების გათვალისწინებით, ხელშეკრულების სხვა პირობებს განსაზღვრავს სააგენტო, ყოველ კონკრეტულ შემთხვევაში დაინტერესებულ პირთან მიღწეული შეთანხმების საფუძველზე.
8. ხელშეკრულება არ ფორმდება და შესაბამისად საფასურის გადახდა არ ხდება იმ შემთხვევაში, როდესაც მომსახურების მიმღებია:

ა) სახელმწიფო პროგრამის განმახორციელებელი პირი, ამ პროგრამის მიწოდების ფარგლებში; 

ბ) თვითონ 
სააგენტო.
გ) სამინისტრო ან სხვა ადმინისტრაციული ორგანო კანონმდებლობით მინიჭებული უფლებამოსილებების განსახორციელებლად.
9. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი, აგრეთვე სააგენტოს დირექტორი, უფლებამოსილია მიიღოს გადაწყვეტილება სააგენტოს მიერ გაწეული მომსახურების გაწევისათვის დადგენილი საფასურის გადახდისაგან პირის გათავისუფლების შესახებ. 
10. მომსახურების გაწევის შედეგად მიღებული შემოსავალი აკუმულირდება კერძო საბანკო დაწესებულებაში გახსნილ სააგენტოს ანგარიშზე და მთლიანად ხმარდება სააგენტოს მიზნებისა და ფუნქციების განხორციელებას, მათ შორის ამ დადგენილებით გათვალისწინებული მომსახურების გაწევას და გაუმჯობესებას.

მუხლი 2. დადგენილება ამოქმე
დდეს გამოქვეყნებისთანავე.

პრემიერ-მინისტრი           



       მამუკა ბახტაძე                        


დანართი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – სოციალური მომსახურების სააგენტოს მიერ გაწეული მომსახურების სახეები და ამ მოსახურების საფასური

�კარგად ვერ გავიგე ეს რას ნიშნავს.


�გასავლელია საყოველთაოს მომსახურე სამედიცინო დაწესებულებებთან მიმართებაში


�იყოს გამოქვეყნებისთანავე. თუ ხელშეკრულება არ გაფორმდება ვერ გაუწევ მომსახურებას და ეგაა 


� ვფიქრობ ჯობია რაღაც კონკრეტული ვადა დავთქვათ, მაგალითად: „დადგენილება ამოქმედდეს გამოქვეყნებიდან 30 დღეში“





ეს ვადა ჩვენთვისაც მნიშვნელოვანია და ჩვენი მომხმარებლებისთვისაც, რათა მოხდეს მომზადება და შესაბამისი ხელშეკრულებების გაფორმება.


�არ გამოვრიცხავ რომ 30 დღე საკმარისი არ იყოს; ამიტომ ხომ არ ჯობია რომ აქტი ამოქმედდეს მეორე კვარტლიდან - 1 მარტიდან


�გარდა ზემოაღნიშნულისა, ხომ არ არის საჭირო მთავრობის 401 დადგენილებაში ცბვლილებაც?





� HYPERLINK "https://matsne.gov.ge/ka/document/view/1164755" �იმ საჯარო სამართლის იურიდიული პირების განსაზღვრის შესახებ, რომელთა მიერ გაწეული მომსახურების საფასურის გადახდის დამადასტურებელი დოკუმენტი ჩათვლის დოკუმენტია �








�გთხოვთ შეავსოთ დანართი





